ՏԵՂԵԿԱՆՔ-ՀԻՄՆԱՎՈՐՈՒՄ
Հայաստանի Հանրապետության և Ասիական զարգացման բանկի միջև «Առողջապահության որակի բարելավման ծրագիր» վարկային համաձայնագրի ստորագրման նպատակահարմարության վերաբերյալ

Առողջապահության ոլորտի զարգացումը ՀՀ կառավարության հիմնական առաջնահերթություններից է: Կառավարության քաղաքականությունն ուղղված է անհատի և հանրային առողջության պահպանմանն ու բարելավմանը` ապահովելով հասանելի, արդիական, բարձր որակի առողջապահական ծառայությունների մատուցում: 
 Բուժսպասարկման որակի բարելավումն իր հերթին պահանջում է բարեփոխումների իրականացում որակի ապահովման բոլոր տարրերի (ենթակառուցվածքների, սարքավորումների, մարդկային ռեսուրսների և էլեկտրոնային առողջապահության) շրջանակներում ծառայությունների հասանելիության ապահովման, բուժսպասարկման որակին առնչվող գործընթացների բարելավման, ինչպես նաև ծառայությունների արդյունավետության չափելիության բարձրացման նպատակով: 
[bookmark: _GoBack]Ասիական զարգացման բանկի (ԱԶԲ) կողմից առաջարկվող արդյունքահեն վարկավորման (RBL) ծրագրով նախատեսվում է ներգրավել 45.3 մլն եվրո արժողությամբ վարկ, որն ուղղվելու է՝
· Առողջապահական հաստատությունների կառուցմանն ու բարելավմանը,
· Առողջապահական ծառայությունների որակի գնահատման և   հաշվետվողականության թվայնացմանը և ինստիտուցիոնալացմանը,
· Բժշկական հաստատությունների լիցենզավորմանը,
· Առողջապահության ոլորտի մարդկային կապիտալի զարգացմանը, 
· Հեռաբժշկության պիլոտային ծրագրի իրականացմանը,
· Էլեկտրոնային առողջապահության գործիքների կիրառության բարելավմանը:
Համաձայնագրի ստորագրման անհրաժեշտությունը բխում է ՀՀ կառավարության 2021-2026թթ․ ծրագրի 4.5 կետից և համահունչ է ՀՀ կառավարության 2023 թվականի փետրվարի 9-ի N 174-Լ որոշմամբ հաստատված` Հայաստանի Հանրապետության առողջապահության համակարգի 2023-2026 թվականների զարգացման ռազմավարությանը։ 
Առողջապահության նախարարություն
